
 

ᐃᓚᒋᐊᕈᑎᖓ ᐃᒪᕐᒥᐅᑕᓕᕆᔨᒃᑯᑦ ᑐᒃᓯᕋᐅᑎᒋᓚᐅᖅᑕᖏᓐᓄᑦ ᐃᓱᒪᓕᐅᖅᑕᐅᖁᔭᖏᓐᓂ 
(ᒪᐃ 1, 2012) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ: “ᕿᒥᕐᕈᓇᖕᓂᖅ ᐊᒻᒪ 

ᓈᒻᒪᒍᓱᖕᓂᖅ ᐃᒪᕐᒥᐅᑕᓕᕆᓂᕐᒧᑦ ᐃᓗᐃᑦᑐᕈᕆᐊᖅᓯᒪᔪᑦ ᐸᕐᓇᒍᑎᐊᑦ ᐊᓪᓚᓐᖑᐊᓄᑦ 
ᓄᓇᕗᑦ ᑭᓪᓕᖏᑕ ᐃᓗᐊᓂ (ᐊᑐᓕᖅᑎᑕᐅᔪᒃᓴᖅ ᔮᓐᓄᐊᕆ 2013-ᒥ) ᐊᒻᒪ 

ᐊᑐᓕᖅᑎᑦᑎᔾᔪᑎᒃᓴᖏᑦ ᐊᓪᓚᓐᖑᐊᓕᕆᓂᕐᒥᒃ ᓇᓗᓇᐃᖅᓯᒪᔪᓂᒃ ᐸᕐᓇᒍᑕᐅᓯᒪᔪᒥ”. 

 

ᐃᓚᒋᐊᕈᑎ: 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐋᖅᑭᒋᐊᖅᓯᕗᑦ ᐊᑐᓕᖅᑎᑕᐅᖁᓚᐅᖅᑕᖏᓐᓂᒃ ᐊᓪᓚᓐᖑᐊᓂᒃ ᐱᔭᐅᔪᓐᓇᖅᑐᑦ 
ᐊᒥᓲᓂᖏᓐᓂᒃ ᑕᓯᐅᔭᕐᔪᐊᑉ ᐊᒡᒍᖅᐸᓯᐊᓂ 157-ᖑᓕᕐᓗᑎᒃ ᐊᕐᕌᒍᑕᒫᕐᒧᑦ. 

ᐱᔾᔪᑎᒋᔭᖏᑦ: 

 ᖃᖓᑕᓲᒃᑯᑦ ᓈᓴᐃᔪᖃᓚᐅᕐᒪᑦ ᐋᒡᒋᓯ 2011-ᒥ ᐊᒥᓲᓂᖏᓐᓂᒃ ᓇᓚᐅᑦᑖᕈᑕᐅᓂᐊᖅᑐᓂᒃ ᑕᓯᐅᔭᕐᔪᐊᑉ 
ᐊᒡᒍᖅᐸᓯᐊᓂ ᐊᓪᓚᓐᖑᐊᑦ ᐊᒥᓲᓂᖏᓐᓂᒃ. 

 ᒪᓕᒃᑐᒋᑦ ᐃᓄᐃᑦ ᖃᐅᔨᒪᓂᖏᑦ ᐊᒻᒪ ᓄᓇᓕᖕᒥᐅᑦ ᐅᖃᐅᑎᒋᓚᐅᖅᑕᖏᓐᓂᒃ, ᑖᒃᑯᐊ 2011-ᒥ 
ᓈᓴᐃᓂᐅᓚᐅᖅᑐᑦ ᐊᖏᓪᓕᒋᐊᖅᑎᑕᐅᓚᐅᕐᒪᑕ ᓈᓴᐃᕕᒋᓂᐊᓚᐅᓐᖏᑕᕋᓗᐊᖏᓐᓂᒃ ᐸᕐᓇᒍᑎᖏᓐᓄᑦ 
ᐃᓚᓕᐅᔾᔨᓪᓗᑎᒃ. 

 ᐋᖅᑭᒋᐊᖅᑕᐅᑎᓪᓗᒋᑦ ᑕᑯᒃᓴᐅᔪᑐᐃᓐᓇᕐᓂᐅᒍᓐᓃᕐᓗᑎᒃ ᓇᓚᐅᑦᑖᕈᑎᖃᕐᓗᑎᒃ ᐃᓚᖏᑦ ᐳᐃᔩᑦ 
ᐊᖅᑲᐅᒪᓂᖏᓐᓂᒃ ᐊᒻᒪ ᑕᑯᔭᐅᓐᖐᓐᓇᖅᑐᑦ ᓈᓴᐃᔨᓄᑦ ᓈᓴᐅᑎᓂᒃ ᓴᖅᑭᑎᑦᑎᔪᓐᓇᖅᓯᓚᐅᕐᒪᑕ     
12,485-ᓂᒃ ᑲᖐᒋᔭᐅᔪᓂᒃ ᐊᓪᓚᓐᖑᐊᑦ ᐊᒥᓲᓂᖏᓐᓂᒃ (95% ᓱᓕᔪᕆᔪᓐᓇᕐᓂᖃᕐᓗᑎᒃ ᐊᑯᓐᓂᖏᓐᓂ 
7,515 ᐊᒻᒪ 20,743). 

 ᓈᓴᖅᑕᐅᓚᐅᖅᑐᑦ 2011-ᒥ ᑕᓯᐅᔭᕐᔪᐊᑉ ᐊᒡᒍᖅᐸᓯᐊᓂ ᒪᓕᒡᓗᒋᑦ, ᐃᓚᓐᖓᕆᐊᖅᑕᐅᔪᓐᓇᕐᓂᖏᓐᓂᒃ 
ᐆᒪᔪᐃᑦ ᑖᒃᑯᓇᓐᖓᑦ ᓇᓚᐅᑦᑖᖅᑕᐅᓯᒪᓕᕐᒪᑕ 201-ᖑᓪᓗᑎᒃ ᐊᓪᓚᓐᖑᐊᑦ ᐱᔭᐅᔪᓐᓇᖅᑐᑦ. 
ᐃᓚᓐᖓᕆᐊᖅᑕᐅᔪᓐᓇᕐᓂᖏᓐᓂᒃ ᐆᒪᔪᐃᑦ ᓇᓚᐅᑦᑖᖅᑕᐅᓯᒪᔪᑦ ᐋᖅᑭᒋᐊᖅᑕᐅᓚᐅᕐᒪᑕ 
ᐊᓐᓇᐃᔭᐅᖃᑦᑕᖅᑐᓂᒃ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᓂᖏᓐᓂᑦ ᑖᒃᑯᓇᓐᖓᑦ 157-ᖑᓪᓗᑎᒃ ᐊᓪᓚᓐᖑᐊᑦ. 

 
ᐃᒪᕐᒥᐅᑕᓕᕆᓂᖅ ᐆᒪᔪᖏᓐᓂᒃ 
ᑲᓇᑕᐅᑉ ᕿᑎᐊᓂ ᐊᒻᒪ ᐅᑭᐅᖅᑕᖅᑐᐊᓂ ᐊᓪᓚᒡᕕᖓᑦ 
ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ 
ᒪᐃ 28, 2012 
 


